
 

 

ᑭᒋᓇᓇᑕᐃᐧᑭᑫᐣᒋᑫᐃᐧᐣ ᐁᑲᐧ ᑭᐣ 

ᑫᑯᓀᐣ ᐅᐁᐧ ᑭᒋᓇᓇᑕᐃᐧᑭᑫᐣᒋᑫᐃᐧᐣ ᑲᐃᒋᑲᑌᐠ? 

ᐅᒪ ᑲᓇᑕ, ᑭᒋᓇᓇᑕᐃᐧᑭᑫᐣᒋᑫᐃᐧᐣ ᑐᒋᑲᑌ ᓇᓂᔭᓄᔭᐦᑭ (5). ᐁᑲᐧ ᑭᒋᓇᓇᑕᐃᐧᑭᑫᐣᒋᑫᐃᐧᐣ ᒪᒪᐤ ᐊᐃᐧᔭᐠ ᑲᑕᓯᐊᐧᐨ ᒪᐊᐧᑐᓂᑲᑌᐊᐧᐣ 

ᑐᑲᐣ ᑲᑕᓯᓇᓂᐊᐧᐠ, ᑲᐃᔑᑲᐯᔑᓇᓂᐊᐧᐠ ᒥᓇ ᐅᒋᑕᒪᓱᐃᐧᓂᐠ ᐃᒪ ᑲᐃᔑᑕᓂᐊᐧᐠ. ᐁᑲᐧ ᑭᒋᓇᓇᑕᐃᐧᑭᑫᐣᒋᑫᐃᐧᐣ ᐅᒪ ᓂᑕᐃᐧᑭᒋᑫᐃᐧᓂᐠ 

ᒪᐊᐧᑐᓂᑲᑌᐊᐧᐣ ᑲᑕᓯᑭᐣ ᑲᐱᒧᒋᑲᑌᑭᐣ ᓂᑕᐃᐧᑭᒋᑫᐃᐧᓇᐣ ᐅᒪ ᒥᓯᐁᐧ ᑲᓇᑕ. ᐁᑲᐧ ᒪᒪᐤ, ᐃᐧᒋᐦᐃᐁᐧᒪᑲᓄᐣ ᐁᐊᐧᐸᑕᐦᐃᐁᐧᒪᑲᑭᐣ 

ᑲᑕᓯᓇᓂᐊᐧᐠ ᐅᒪ ᑲᓇᑕ ᒥᓇ ᑲᑕᓯᑭᐣ ᓂᑕᐃᐧᑭᒋᑫᐃᐧᓇᐣ, ᒥᓇ ᐁᑭᒋᒥᑫᐧᒪᑲᐠ ᐃᐧᑕᒪᑫᐃᐧᐣ ᑲᐃᐧᒋᐦᐃᑯᐊᐧᐨ ᑲᓀᐣᑎᔭᐣᐢ ᒥᐡᑯᐨ 

ᑲᑭᑌᐣᑕᑲᐧᓂᓂᑭᐣ ᐅᓇᒋᑫᐃᐧᓇᐣ ᒋᐅᓀᐣᑕᒪᓯᐊᐧᐨ ᑐᑲᐣ ᑲᐅᒋᐃᐧᒋᐦᐃᔭᑲᓄᐊᐧᐨ ᐅᑎᐯᐣᒋᑫᐃᐧᓂᐊᐧᐣ, ᐅᑕᔑᑫᐃᐧᓂᐊᐧᐣ ᒥᓇ 

ᐅᒪᒋᑕᒪᓱᐃᐧᓂᐊᐧᐣ. 

ᐊᓂᐣ ᑭᒋᓇᓇᑕᐃᐧᑭᑫᐣᒋᑫᐃᐧᐣ ᐁᐅᒋᑭᒋᓀᐣᑕᑲᐧᐠ? 

ᐁᑲᐧ ᑭᒋᓇᓇᑕᐃᐧᑭᑫᐣᒋᑫᐃᐧ ᒪᐊᐧᑐᓂᑫᐃᐧᓇᐣ ᐁᐦᐊᐠ ᐅᑕᐸᒋᑐᓇᐊᐧ ᐅᑭᒪᐃᐧᐣ, ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ ᐱᒧᒋᑫᐃᐧᓇᐣ, 

ᑕᔑᑫᐃᐧᐣ ᐁᑲᐧ ᓂᑕᐃᐧᑭᒋᑫᐃᐧᐣ ᐱᒧᒋᑫᐃᐧᓇᐣ, ᐅᒋᑕᒪᓱᐃᐧᓇᐣ ᐁᑲᐧ ᒥᔑᐣ ᑯᑕᑭᔭᐣ ᑫᑯᓇᐣ ᑲᐃᐧᒋᐦᐃᐁᐧᒪᑲᑭᐣ ᐅᓀᐣᒋᑫᐃᐧᓂᐠ. ᐁᑲᐧ ᐅᐁᐧ 

ᐃᐧᑕᒪᑫᐃᐧᐣ ᑫᑭᐣ ᑲᐸᑭᑎᓇᒪᐣ ᑫᒋᓇᐨ ᐅᐁᐧ ᑭᒋᓇᓇᑕᐃᐧᑭᑫᐣᒋᑫᐃᐧᐣ ᒋᐃᐧᒋᐦᐃᐁᐧᒪᑲᑭᐣ ᑫᑯᓇᐣ ᑲᒪᔭᑭᓭᑭᐣ ᐅᒪ ᑲᓇᑕ ᐊᐦᑭᐠ.  

ᐁᑲᐧ ᐊᐊᐧᓀᐣ ᑫᒧᐡᑭᓀᐱᐦᐊᐠ ᐅᐁᐧ ᑲᑫᐧᑌᐃᐧᐯᐸᐣ? 

ᐁᑲᐧ ᑲᑭᓇ ᐊᐃᐧᔭᐠ ᐸᓭᐣᑕᑯᓯᐊᐧᐠ ᒋᒧᐡᑭᓀᐱᐦᐊᒧᐊᐧᐨ ᐅᐁᐧ 2026 ᑭᒋᓇᓇᑕᐃᐧᑭᑫᐣᒋᑫᐃᐧᐣ ᐅᒪ ᑲᓇᑕ. ᐁᑲᐧ ᐅᑫᐧᓂᐊᐧᐠ ᑲᐃᓇᑲᓄᐊᐧᐨ 

ᑲᓀᐣᑎᔭᐣᐢ ᐊᐃᐧᔭᐠ (ᐅᒪ ᑲᑭᑕᔑᓂᑕᐃᐧᑭᐊᐧᐨ), ᒥᓇ ᐊᐦᑲᒪᑭᐃᐧᓂᓂᐊᐧᐠ, ᒥᓇ ᐊᐦᑲᒪᑭᐃᐧᓂᓂᐊᐧᐠ ᐅᒪ ᑲᐱᑲᐯᔑᐊᐧᐨ (ᑐᑲᐣ, 

ᑲᑫᐧᓇᐃᐧᓯᓭᐊᐧᐨ), ᒥᓇ ᐸᑲᐣ ᑲᓀᐣᑎᔭᐣ ᐊᓄᑭᓇᑲᓇᐠ ᑲᐊᔭᐊᐧᐨ, ᒥᓇ ᑲᓀᐣᑎᔭᐣ ᐅᓄᑎᓂᑫᐠ ᐸᑲᓇᑭᐦᐠ ᑲᑲᐯᔑᐊᐧᐨ, ᐁᑲᐧ ᑲᑭᓇ ᐊᐃᐧᔭᐠ 

ᐅᒪ ᑲᑕᓇᓄᑭᐊᐧᐨ ᓇᐣᑕ ᑲᐱᐊᐣᑕᐃᐧ ᐃᐡᑯᓄᐊᐧᐨ. 

ᐁᑲᐧ ᐱᑲᐧᐃᐧᔭ ᑲᐸᐸᒥᓯᐨ ᑲᐱᒥᐸᐣᑕᐧᐨ ᐅᐁᐧ ᓂᑕᐃᐧᑭᒋᑫᐃᐧᐣ ᑫᐃᐧᐣ ᐸᑯᓭᓂᒪᑲᓄ ᑫᒋᓇᐨ ᒋᒧᐡᑭᓀᐱᐦᐊᐠ ᐅᐁᐧ 2026 

ᑭᒋᓇᓇᑕᐃᐧᑭᑫᐣᒋᑫᐃᐧᐣ ᑲᑫᐧᑌᐃᐧᐯᐸᐣ. ᐁᑲᐧ ᐯᔑᐠ ᑲᑫᐧᑌᐃᐧᐯᐸᐣ ᐸᑯᓭᐣᑕᑲᐧᐣ ᒋᑭᔑᒧᐡᑭᓀᐱᐦᐃᑲᑌᑭᐣ ᐅᑫᐧᓂᐊᐧᐣ ᑲᑕᓯᑭᐣ 

ᑭᒋᓇᓇᑕᐃᐧᑭᑫᐣᒋᑫᐃᐧᐣ ᓂᑕᐃᐧᑭᒋᑫᐃᐧᓇᐣ.  

ᐁᑲᐧ ᐊᓂᐣ ᐁᑐᒋᑲᑌᐠ ᐅᐁᐧ ᑭᒋᓇᓇᑕᐃᐧᑭᑫᐣᒋᑫᐃᐧᐣ? 

ᐁᑲᐧ ᑲᐯᔓᐃᐧᓇᐣ ᑲᐅᓂᓂᑲᑌᑭᐣ ᑭᐁᐧᑎᓄᐠ ᒥᓇ ᓄᐱᒥᐠ ᑲᐃᔑᑕᑲᐧᑭᐣ ᑕᒥᓇᑲᓄᐊᐧᐠ ᑭᒋᓇᓇᑕᐃᐧᑭᑫᐣᒋᑫᐃᐧ ᒪᓯᓇᐦᐃᑲᐣ ᐸᓂᒪ 

ᑲᒐᑲᐧᑭᓯᐨᐱᓯᑦ 2026. ᐁᑲᐧ ᑲᑭᓇ ᑯᑕᑭᔭᐣ ᑲᐯᔑᐃᐧᓇᐣ ᒥᓇ ᓂᑕᐃᐧᑭᒋᑫᐃᐧ ᐱᑦᐸᐣᒋᑫᐃᐧᓇᐣ ᑕᒥᓇᑲᓄᐊᐧᐠ ᑭᒋᓇᓇᑕᐃᐧᑭᑫᐣᒋᑫᐃᐧ 

ᒪᓯᓇᐦᐃᑲᐣ ᐊᓂᒪᑕᑭᓯᐨ ᒪᐦᑯᐱᓯᑦ 2026. ᐁᑲᐧ ᐅᑫᐧᓂᐊᐧᐣ ᒪᓯᓇᐦᐃᑲᓇᐣ ᑕᐃᐧᒋᑫᒪᑲᐣ ᐊᓂᐣ ᑫᑐᑕᒪᐣ ᐅᐁᐧ ᑭᒋᓇᓇᑕᐃᐧᑭᑫᐣᒋᑫᐃᐧᐣ, 

ᐊᓂᐣ ᒥᓇ ᑫᑐᑕᒪᐣ ᒧᐡᑭᓀᐱᐦᐊᒪᐣ ᑲᑫᐧᑌᐃᐧᐯᐸᐣ.  

ᐁᑲᐧ ᒪᐊᐧᑐᓂᑫᐃᐧᓇᐣ ᑲᓇᑕ ᑲᔦᐱᑯ ᑲᐱᑲᓄᓂᑯᐠ ᓇᐣᑕ ᑫᒋᐁᐧ ᑲᐱᓇᐢᑲᑯᐠ ᑭᐡᐱᐣ ᐁᑲ ᑭᔑᒧᐡᑭᓀᐱᐦᐊᒪᐣ ᐅᐁᐧ ᑲᑫᐧᑌᐃᐧᐯᐸᐣ. 

ᐁᑲᐧ ᓂᐃᐧᑕᒪᑫᐃᐧᐣ ᓇ ᐊᐦᑯ ᑲᓇᐁᐧᐣᒋᑲᑌ? 

ᐁᑲᐧ ᒪᐊᐧᑐᓂᑫᐃᐧᓇᐣ ᑲᓇᑕ ᐅᑭᑌᐣᑕᐣ ᑲᐧᔭᐠ ᒋᑲᓇᐁᐧᐣᒋᑲᑌᐠ ᒥᓇ ᐁᑲ ᐸᑲᐣ ᒋᐃᔑᐸᑭᑎᓂᑲᑌᐠ ᐅᐁᐧ ᑭᐃᐧᑕᒪᑫᐃᐧᐣ. ᐁᑲᐧ ᑲᑭᓇ 

ᐃᐧᑕᒪᑫᐃᐧᐣ ᑲᒪᐊᐧᑐᓇᐠ ᐅᐊᐧᐁᐧ ᒪᐊᐧᑐᓂᑫᐃᐧᓇᐣ ᑲᓇᑕ ᑲᐧᔭᐠ ᐊᐦᑯ ᑲᓇᐁᐧᐣᒋᑲᑌᐊᐧᐣ ᐸᓂᒪ ᐁᑕ ᐊᐸᑕᓄᐣ ᑲᐃᐧᐊᐸᒋᒋᑲᑌᑭᐣ, ᑐᑲᐣ 

ᐅᒪ ᑲᐃᓇᑌᐠ ᒪᐊᐧᑐᓂᑫᐃᐧᐣ ᐅᓇᔑᐁᐧᐃᐧᐣ5]. ᐊᐊᐧᔑᒣ ᐃᐧᑭᑫᐣᑕᒪᐣ, ᐅᒪ ᐃᓇᐱᐣ ᒪᐊᐧᑐᓂᑫᐃᐧᓇᐣ ᑲᓇᑕ ᑌᐯᐤᐃᐧᐣ ᐱᒧᒋᑫᐃᐧᑲᒥᑯᐠ. 

